
■ DIS DA LITTERAT

Il «Premi Term Be
Dis da litteratura

«Uei, cura ans tagliast darch
ta?» am dumandane ed eau l
vous: 

«Schmettè üna vouta da
prescha! Pü vegl cha vegn e p
fais a crescher.» 

«Na, cher, nus creschivans
eir da pü bod.»

«Na,» es mia resposta cuo
cha.

Suenter ina pausa ha quest
lieu la concurrenza da scri
Term Bel». 

Durant ils Dis da litterat
ils texts nominads prelegids 
ed auturas la sonda da las 14 a
Silsuenter discutescha e pre
giuria publicamain ils texts, la
un surprenda Prisca Bigliel. 

Ils texts nominads è
«Che am dian las unglas 
da Göri Klainguti. 
«Arevair» 
dad Anna Mengiardi.
«Glüm cotschna» da Plinio M
«La dunna da Benede
da Viola Pfeiffer.
«A bügl»
da Laura Zangger.

La dumengia a las 12.00 v
«Premi Term Bel» da eo Haas.

Las prelecziuns èn da vesair e da tadlar
sin www.rtr.ch. Dapli infurmaziuns datti
sin www.litteraturarumantscha.ch.

La Litteratura 33 è qua
La retscha Litteratura da l'Uniun per la
Litteratura Rumantscha (ULR) ret-
schaiva in nov tom. 

La retscha
Mintg’onn dapi il 1980 cumpara in tom
da la Litteratura. Questa retscha è d’ina
vart ina plattafurma per novs texts, da
l’autra dentant er in forum per il barat
litterar tranter auturas ed auturs. Editura
è l’Uniun per la Litteratura Rumantscha.
Gia la terza Litteratura è ussa sortida tar
la Chasa Editura Rumantscha. 

Il cuntegn
38 scripturAs, poets e poetessas rumant-
schAs han inoltrà contribuziuns a questa
Litteratura variada ed interessanta. La re-
dacziun han fatg Uorschla Natalia
Caprez Brülhart ed Aita Dermont-Stu-
pan. Las contribuziuns tematicas davart
il «Gea e na» tanschan da lirica, prosa
curta fictiva, essais a translaziuns. I suon-
dan era texts or dal truclet, «las paginas»
prelegidas als Dis da litteratura 2013, re-
gurdanzas ad Oscar Peer, ina dedicaziun,
ina recensiun ed in’intervista. Plinavant
enritgeschan las illustraziuns da l’artista
Laura Bott questa revista 

La vernissascha da la Litteratura 33 ha lieu als
Dis da litteratura la sonda, ils 8 da november a
las 9 en la sala Tircal a Domat. Dapli dal pro-
gram sin www.litteraturarumantscha.ch. 

L’Associaziun svizra 
da politica exteriura

Per ina vista globala ed imparziala
da GUIU SOBIELa-CaaNITZ

■ L’Associaziun svizra da politica ex-
teriura («sga-aspe», Lenzburg/AG),
fundada il 1968, vul promover l’inte-
ress per la politica exteriura ed il dia-
log davart tut ses aspects. Sia parsura,
la giurista Gret Haller, ha presidià il cus-
segl naziunal (1993-1994) e represchen-
tà la Svizra sco ambassadura tar il cussegl
da l’Europa (1994-1996); lur è’la stada
mediatura publica per dretgs umans en
Bosnia ed Erzegovina (1996-2000). I su-
onda en versiun rumantscha l’essenzial
da ses editorial per 2014.

Prudientscha cunter diabolisaziun
L’autura fa endament la situaziun actua-
la: «Dapi la votaziun davart l’iniziativa
cunter l’immigraziun massiva stattan
cunzunt las relaziuns cun l’Uniun euro-
peica (UE) en il center da l’attenziun (…
). La politica exteriura svizra è precauta
ed imparziala (…).  En il 13avel tschien-

taner han Uri e Sviz obtegnì lur privile-
gis da l’imperatur Fadri II [1194-1250]
(…). Lezs privilegis garantivan a Fadri la
colliaziun logistica tranter las duas parts
da ses imperi a nord ed a sid da las Alps.
Il 1648 han ils patgs da Vestfalia renco-
nuschì l’independenza da la Svizra, e
quai oravant tut per motivs economics:
Las pussanzas [cunzunt l’Imperi, la
Frantscha e Castiglia] na levan betg ris-
tgar ch’ina d’ellas possia bloccar ils pass
alpins per tschellas. Insatge sumegliant
è succedì il 1815 al congress da Vienna
(…). La Svizra ha aderì en moda tardi-
vanta ad organisaziuns internaziunalas
(…) – pir 1963 al cussegl da l’Europa,
pir il 2003 a l’ONU. Adina ha’la savì
mantegnair sia independenza politica
collavurond en connexs commerzials e
giuridics pli vasts. Ella n’ha mai numnà
in auter stadi ‚ami’ u ‚inimi’ (…). Ella
era vairamain neutrala. Dapi ils onns
novanta emprov’ins cun insistenza da
metter fin a lezza tradiziun cumprovada.

Tscherta glieud d’in moviment da de-
moliziun [‚Abbruchbewegung’] tizza in
odi fitg profund cunzunt encunter l’UE
(…). Ma qua na fa tuttina betg part da
la politica exteriura tradiziunala svizra
(…). Questa enconuscha ses cunfins cur
ch’i sa tracta da valurs fundamentalas,
per esempel da dretgs umans (…). Ma
diabolisar partenaris pussaivels, quai stat
en cuntradicziun cun nossa tradiziun se-
culara e cumprovada d’imparzialitad e
da prudientscha. Lez moviment ha ma-
nà il 1992 ad in punct da culminaziun
ch’ins ha pudì parar cun ils patgs bilate-
rals. La votaziun dals 9 da favrer 2014
ha manà la Svizra a l’ur d’in stadi d’ur-
genza. Per 2010 ha la regenza annunzià
in referendum davart lezs patgs. La ‚sga-
aspe’ recumonda ina vista globala da la
politica exteriura; quai fa propi da ba-
segn per ils dus onns imminents, munta
fidaivladad a la tradiziun svizra d’impar-
zialitad ed excluda mintga diabolisazi-
un.»

RTR a l’EX14 a Mustér
■ (rtr) Dals 24 fin ils 26 d’october 2014
ha lieu a Mustér l’exposiziun da com-
merzi e mastergn EX14. Radiotelevi-
siun Svizra Rumantscha è era pre-
schent cun in stan. Là datti la pus-
saivladad da giugar e giavischar mu-
sica per divertir il public, ma ins po
era s’infurmar davart RTR e la SRG.R.
Collavuraturas e collavuraturs da RTR
stattan a disposiziun al stan per dar ina
baterlada e respunder dumondas al pu-
blic ma era per prender encunter laud
e critica. Per divertiment e tensiun pro-
cura ina giada dapli il «gieu dal mareng-
hin». Participantas e participants pon

gudagnar in marenghin ed auters bels
premis.

Play RTR
Plinavant preschenta RTR ses pli nov
product multimedial, il Play RTR. Play
RTR è in player da video e mussa tut
las emissiuns da la Televisiun Rumant-
scha, dentant era ils videos da Batta-
porta, dal Minisguard e da l’actualitad
che vegnan producids be per la rait.
Play RTR è in app per telefonins e tab-
lets dad iPhone ed Android ch’ins po
telechargiar ord ils stores. 
Ed era sin il computer u laptop a chasa

pon ins guardar tut ils videos en Play
RTR. 

Concert sin giavisch
Il public po dentant era far program.
Mintga di datti in concert sin giavisch che
vegn emess directamain dal stan da RTR
nua ch’il public po salidar e giavischar tge
musica che duair ir sur l’emettur.

Ils pli pitschens na vegnan era betg a
la curta. La sonda suentermezdi vegnan
els divertids cun la paraula dals musi-
cants da Brema e da la dunna Holla. Du-
as paraulas ch’i dat sin ils novs discs cum-
pacts da la retscha «TOP KIDS».

Hubert Giger, Carlo Albin, Linus Livers e Gion Hosang èn pronts per l’EX14 a Mustér. mad

chant au tour – jazz
■ (rtr) La turnea «chant au tour 2014»
da Radiotelevisiun Svizra Rumantscha
va en la proxima runda. Quai cun ils
concerts jazz ils 24-10-2014 a las 20.00
a Cuira (Werkstatt) ed ils 25-10-2014 a
las 20.00 a Turitg (Exil).

Chant au tour – jazz
La fin d’avust han ils set chantauturAs
che fan quest onn part a «chant au tour»

(Ursina, Tartaruga, Pascal Gamboni,
Mario Pacchioli, Cha da fö, Bibi Vaplan
ed Astrid Alexandre) dà dus concerts
cun musicists da musica populara. Il
public ha gì grond gust dals tuns nunu-
sitads e da la maschaida nova da stils da
musica. 
Uss, la fin d’october, s’avischinan els al
jazz e dattan dus concerts cun ils musi-
cists da jazz Rolf Caflisch (drums), Lucas

Schwarz (bass), Josquin Rosset (keys) ed
Andi Schnoz (guitars).
Las datas (concerts mintgamai a las 20.00) :
chant au tour – jazz: 
ils 24-10-2014 Werkstatt a Cuira, 
ils 25-10-2014 Exil a Turitg
chant au tour – classic: 
ils 28-11-2014 Kino Raetia a Tusaun, 
ils 29-11-2014 Le Bilboquet a Friburg.

Infurmaziuns detagliadas e prevendita sin
www.rtr.ch/chantautour, Entrada 20 francs

